
Inatsisartunut ilaasortaq Palle Christiansen, Demokraatit 

Inatsisartut 

/ 

  

  

 
Erniat ilanngaatigineqartarnerat kiisalu akileraarutitigut ilanngaatit allat pillugit §

37 naapertorlugu apeqqummut nr. 35-mut akissut. 

 

Erniat ilanngaatigineqartarnerannut akileraarutitigullu ilanngaatinut tunngasunik,

Inatsisartut suleriaasianni § 37, imm. 1 naapertorlugu apeqquteqarputit. 

 

Apeqqutit: 

1. Inigisamut taarsigassarsinermi, matumani ilanngullugit taarsigassarsi-

sitsisarfinnit taarsigassarsinermi erniat tamakkiisumik ilanngaatigi-

neqarsinnaaleqqinnissaat qanoq naleqassava? 

1b. Naalakkersuisut aningaasartuut tamanna qanoq aningaasalersorniarpaat? 

 

2. Suliaqaqatigiit kattuffiini ilaasortat tamarmik ullumikkut periarfissaqarput,

pineqartunut aningaasartuutiminnik akileraarutitigut ilanngaateqarnissa-

mut. Naalakkersuisut qinnuigaakka aningaasartuutinut assingusunut alla-

nut taamatut periarfissiinissamik ammaassiniarlutik pilersaaruteqarnerlu-

tik nassuiaateqaqqullugit. Soorlu assersuutigalugit: Napparsimmavinni pi-

sortanit pigineqanngitsuni katsorsartinnernut, katsorsaavinni namminer-

sortuni allani katsorsartinnernut, meeqqat atuarfiini pisortanit pigineqan-

ngitsuni meerarisap atuarneranut nammineq akiliutinut kiisalu nammineq 

sipaakkanik namminersorluni suliffeqarfiutigisamut aningaasaliinermi aki-

leraarutitigut ilanngaat. 

 

Akissutit: 

 

1-imut Suleqatigiinnissamik isumaqatigiissummi, apeqquteqartup eqqortumik issuaane-

ratuut allassimavoq illumik inissiamilluunniit pisinermi erniat tamakkiisumik ilanngaatigi-

neqarsinnaaleqqissasut. Tamanna landskarsip akileraarutitigut isertitakinnerulernis-

saanik kinguneqassangatinneqarpoq, erniallu ilanngaatigineqarsinnaasut 2012-imi 

ukiakkut ataatsimiinnermi ikileriaataat tamakkiisumik utertinneqassappata taakku naats-

orsuinigut malillugit ukiumut koruuninik 12,5 millioninik amerlassuseqassapput. Inigisa-

mut taarsigassarsiat erniaasa ilanngaatigineqarsinnaasut ikileriaataat kisiisa utertin-

neqassappata isertitassatigut annaaneqartussat ikinnerulaassapput, taakkuli erseqqin-

nerusumik eqqoriarsinnaanngilagut. 

 

1b-mut Qanoq aningaasalersorneqarnissaa suli isumaliutigineqarpoq. 

 

2-mut Inuit kattuffimminnut akiliutitik aningaasarsiamik naatsorsorneqarneranni ilan-

ngaatigisinnaammatigit eqqorpoq. Aningaasartuutit taakku akileraartarnerup tungaanit

isigalugit ingerlatsinermi aningaasartuutitut akuerisaanerannik tamanna pissuteqarpoq.

Napparsimmavinni namminersortuni katsorsaasuniluunniit namminersortuni allani

katsorsartinnermut nammineq aningaasartuutit imaluunniit nammineq meerarisat atuar-

finni namminersortuni atuarnerannut nammineq aningaasartuutit imaluunniit nammineq

suliffeqarfiutigisamut nammineq aningaasaliissutit ilanngaatigineqarsinnaalersinneqar-

nissaat Naalakkersuisut maannakkorpiaq pilersaarutiginngilaat. 

